
REDAKSIONEEL 
DIE DOOD IN DIE POT MET PROFESSIONALISME

ELDERS in hierdie uitgawe verskyn ’n voordrag van ds. B. A. Bos 
voor die G.T.V. van SWA oor die kerklike siluasie in N ederland. 
Opm erklik genoeg gee ds. Bos onomwonde toe dat die toestand in 
die Geref. K erke van N ederland sorgw ekkend is. Ily  ontleed die 
situasie en noem enkele faktore wat tot die huidige situasie aan- 
leiding gegee het.

O nder die fakto re het veral twee opgeval. Hy skryf die verval 
in die Geref. K erke toe aan die plek wat die teologie m et die Bely- 
denis geru il het en aan die erosie van die am psidee. W anneer ’n 
mens dit lees, hou jy  onw illekeurig jou h a rt vas. Tree hierdie simp- 
tome nie in toenem ende m ate in Suid-Afrika en ook in die Geref. 
kringe na vore nie?

0 n s  is die H ere dankbaar vir twee teologiese Skole en vir die 
groot belangstelling w at nagraadse teologiese studie by pred ikan te 
en selfs by kerk rade geniet. 0 n s  m oet egter baie goed onthou dat 
die verhouding teologie en belydenis van die allergrootste belang 
vir die lewe van die kerk van die H ere is.

Teologie is wetenskap, ’n m enslike bedryw igheid m et die Bybel 
as beginsel om te ken, te  verstaan  en te in te rp re teer. Belydenis is 
’n k inderlike antw oord op en dikwels ’n agterna sê van wat die 
Woord sê. Eersgenoem de vra en w aardeer die arbeid van die mens. 
Laasgenoem de vra en w aardeer die openbaring van God. Die dood 
is in die pot w anneer ons teologie v ir belydenis neem  — die op- 
vattings en opinies van teoloë v ir evangelie. H ierdie dwaling kan 
die leer van die kerk  (belydenis) uithol, die kerkregering  ’n kunsspel 
van argum ente en reglem ente m aak en die liturgie form aliseer sodat 
dit w eer om ,,verandering” ooreenkom stig ’n nuwe ,,teorie” roep.

H ierdie benadering is ook verw ant aan die verval van die amps- 
begrip sodat soos Bos sê allerlei ,,b ijbanen” in die oog kom. W anneer 
teologie die basis vir die bediening van pred ikan t word, kom die 
dom inee in ’n professionele posisie teenoor die „leke”-am psdraers 
en ander „leke” (lidm ate) te staan. Aan die een kan t gaan dit dan 
om sy woord alleen in die kerkregering  — m aar aan die ander kant 
is hy m aar professionele beroepsm an langs ander ,,opgeleide” be- 
roepsm anne op ander terre ine. Die vergelyking bring sekularisasie
— en kom petisie. Binne die kerk  on tstaan ’n stryd rondom  ambisies, 
frustrasies en pligvervorm inge — om weg te kom van dominee-wees.

N atuurlik  handhaaf ons die roeping  van die H ere as enigste 
rede v ir elke am p, dom inee, ouderling, diaken, C hristen — m aar be- 
doel ons dit altyd en m aak ons dit altyd op daardie  grond uit?

Die dood is in die pot w anneer die p red ikan te  „professionele” 
m anne geword het op grond van hulle ,,teologiese opleiding” . . .  
Teologie of Belydenis, teoloog of bedienaar, bly hoeke vanw aar die 
stryd uitgem aak word tussen w etenskap en geloof, professie en 
roeping. B.S.

